
Shri Bala Saparya Paddhati

શ્રીબાલાસપર્યાપદ્ધતિઃ

વિસ્તૃતા તાન્ત્રિકી
શ્રીમાન્ સાધકો બાહ્યે મુહૂર્તે શયનતલાદુત્થાય
કરચરણમુખાદિ પ્રક્ષાલ્ય । બદ્ધપદ્માસનઃ સમુપવિશ્ય
સ્વશિરઃરથસહસ્રારાધોમુખકમલકર્ણિકાન્તર્ગતંવ   નિજગુરું
સ્વશક્ત્યા સહિતં ધ્યાત્વા । માનસોપચારૈઃ સમ્પૂજ્ય દણ્ડવન્નત્વા ।
ગુરૂક્તવિધિના પ્રાતઃકૃત્યમજપાજપં ચ વિધાય । સ્વકાર્યાનુષ્ઠાનાય
ભૂમિં  પ્રાર્થ્ય શ્વાસાનુસારેણ તસ્યાં પાદાવુપન્યસ્ય । ગૃહાદ્બહિર્નિઃસૃત્ય   ।
નૈરૃત્યાં યામ્યાં વા દિશિ મલમૂત્રોત્સર્ગશૌચાચમનદન્તધાવનાદિકં
વિદધ્યાત્ । નદ્યાદિં  ગત્વા વૈદિકં સન્ધ્યાદિ નિર્વર્ત્ય તાન્ત્રિકમારભેત ।
તત્રાદૌ ૪ઐં આત્મતત્ત્વં શોધયામિ સ્વાહા । ૪ ક્લીં  વિદ્યાતત્ત્વં
શોધયામિ સ્વાહા । ૪ સૌઃ શિવતત્ત્વં શોધયામિ સ્વાહા ઇતિ
મૂલયુક્તતત્ત્વત્રયેણાચમ્ય । હ્રીં   સ્વાહા ઇત્યનેન વાઽઽચમ્ય । મૂલં
સ્મરન્ મલાપકર્ષણસ્નાનં વિધાય । પુનરાચમ્ય અદ્યેત્યાદિમાસા-
દ્યુત્કીર્તનં વિધાય । શ્રીકુલદેવતાપ્રીતયે તાન્ત્રિકવિધિના સ્નાનમહં
કરિષ્યે ઇતિ સઙ્કલ્પ્ય । જલે ત્રિકોણચક્રં વિભાવ્ય સૂર્યમણ્ડલાત્
“બ્રહ્માણ્ડોદર તીર્થાનિ “ગઙ્ગે  ચ યમુને ચૈવ -

ઇત્યાદિનાઙ્કુશમુદ્રયા
તીર્થમાવાહ્ય । પુરઃકલ્પિતતીર્થે સંયોજ્યાચમ્ય સ્વાત્માનં પ્રોક્ષ્ય ।
મૂલેન મૃદા સ્નપનં વિધાય । મૂલં પઠન્ પુરતઃ આવાહિતાં સ્વદેવતાં
ત્રિરભિષિચ્ય । શ્રવણાદિસપ્તચ્છિદ્રાણિ નિરુધ્ય ત્રિર્નિમજ્જ્ય   ઉન્મજ્જોત્ ।
અથ સન્ધ્યા । તત્ર પુર્વવદાચમ્ય સ્વમૂલપ્રાણાયામર્ષ્યાદિદિકરષડઙ્ગં
વિધાય પૂર્વવત્તીર્થમાવાહ્ય । વામહસ્તે તજ્જલં નિધાય
દક્ષહસ્તેનાચ્છાદ્ય યંરંવંલંહં ઇતિ પાઞ્ચભૌતિકમન્ત્રૈઃ સપ્તવાર-
મભિમન્ત્ર્ય । મૂલવિદ્યયા ત્રિરભિમન્ત્ર્ય । તજ્જલબિન્દુભિર્વામાઙ્ગુષ્ઠા -
નામિકાભ્યાં મૂલવિદ્યયા સ્વશિરસ્ત્રિઃ પ્રોક્ષ્ય અવશિષ્ટજલં વામહસ્તે

નિધાય । ત્રિરભિમન્ત્ર્ય મૂલમુચ્ચરન્ તત્ત્વમુદ્રયા મૃધ્નિ
સપ્તધા મૃલેન

ચ ત્રિધાભ્યુક્ષ્ય । શેષં જલં દક્ષહસ્તે સમાદાય તેજોરૂપં
ધ્યાત્વા । ઇડયા દેહાન્તઃપાપં પ્રક્ષાલ્ય । કૃષ્ણવર્ણં ત જ્જલં
પાપરૂપં પિઙ્ગલયા  વિરિચ્ય વામે કલ્પિતવજ્રશિલાયાં ફડિતિ
નિઃક્ષિપેત્ ।
તતોઽર્ધ્યં વિધાય । ૐ હ્રાં  હ્રીં   સઃ શ્રીમાર્તણ્ડભૈરવાય
પ્રકાશશક્તિસહિતાય ઇદમર્ઘ્યં પરિકલ્પયામિ સ્વાહા ઇતિ ત્રિરર્ઘ્યં
કુલસૂર્યાય દત્ત્વા । હૃત્પદ્માત્ સૂર્યમણ્ડલે મૂલદેવીં  નીત્વા તત્ર
વિધિવદ્ધ્યાત્વા । ઐં વાગીશ્વર્યૈ વિદ્મહે ક્લીં  કામેશ્વર્યૈ ધીમહિ સૌઃ
તન્નઃ શક્તિઃ પ્રચોદયાત્ । ઇત્યનયા મૂલગાયત્ર્યા ચતસૃષુ
સન્ધ્યાસુ સૂર્યમણ્ડલે મૂલદેવ્યૈ અર્ધ્યં દત્ત્વા યથાશક્તિ જપેત્ ।
તતશ્ચતસૃષુ સન્ધ્યાસુ ક્રમશો મૂલાધાર -હૃત્કમલ
-ભ્રૂમધ્યબ્રહ્મરન્ધ્રેભ્યો દેવીતેજઃ સમાકૃષ્ય ઇડયા વિરેચ્ય ।
કલ્પિતવહ્નિસૂર્યચન્દ્રતારામણ્ડલેષુ નિક્ષિપ્ય । તત્ર
બાલાયૌવનપ્રૌઢચિદ્રૂપાં દેવીં  ધ્યાત્વા । તતઃ ઐં ત્રિપુરાદેવ્યૈ વિદ્મહે
વાગીશ્વર્યૈ ધીમહિ તન્નો મુક્તિઃ પ્રચોદયાત્ । ઇતિ પ્રાતઃ ।
ક્લીં  ત્રિપુરાદેવ્યૈ વિદ્મહે કામેશ્વર્યૈ ધીમહિ
તન્નઃ ક્લિન્ના પ્રચોદથાત્ । ઇતિ મધ્યાહ્ને ।
સૌઃ ત્રિપુરાદેવ્યૈ વિદ્મહે શક્તિશ્વર્યૈ ધીમહિ
તન્નોઽમૃતે પ્રચોદયાત્ । ઇતિ સાયમ્ ।
ઐં વાગીશ્વર્યૈ વિદ્મહે ક્લીં  કામેશ્વર્યૈ ધીમહિ
સૌઃ તન્નઃ શક્તિઃ પ્રચોદયાત્ । ઇતિ અર્ધરાત્રે ।
ઇતિ સ્વસ્વગાયત્ર્યાર્ઘ્યં દત્ત્વા યથાશક્તિ સ્વસ્વગાયત્રીં  ચ જપ્ત્વા ।
પૂનર્મૂલગાયત્રીં  ચ જપ્ત્વા સ્વસ્વબીજાક્ષરં સર્વં મૂલં ચ જપ્ત્વા ।
પ્રાણાયામાદિના જપં સમર્પ્ય મણ્ડલેભ્યો દેવીતેજઃ સ્વસ્થાને ।
દેવીં  ચ હૃદ્યાનીય ધ્યાયેદિતિ સન્ધ્યાવિધિઃ॥
તતસ્તર્પણમ્ ।
તત્ર પુર્વવદાચમ્ય પ્રાણાયામાદિ કૃત્વા  તીર્થમાવાહ્ય । મૂલેન જલં
સપ્તધા અમૃતમુદ્રયા અમૃતીકૃત્ય । તત્ર જલે યન્ત્રં ધ્યાત્વા ।
તત્ર દેવીં  હૃદયાત્ સપરિવારામાનીય । ષડઙ્ગયોગેન  સકલીકૃત્ય

કુણ્ડલિન્યાઃ પ્રયોગેણામૃતેનાભિષિચ્ય । વિધિવત્ પ્રપૂજ્ય । એશાન્યાં
૪ શ્રીકૌલાનન્દનાથભૈરવસ્તૃપ્યતાં ઇતિ ત્રિઃ સન્તર્પ્ય । વહ્નૌ ૪
પરમગુરુમ્ । નૈરૃત્યાં ૪ પરમાચાર્યમ્ । વાયવ્યે ૪ પરમેષ્ઠિગુરુમ્ ।
ત્રિઃ સકૃદ્વા સન્તર્પ્ય । દિવ્યૌઘસિદ્ધૌઘમાનવૌઘાનાપિ ગુરૂન્
સન્તર્પ્ય જલે યન્ત્રં વિભાવ્ય । ૪ કામેશ્વરસહિતા બાલાત્રિપુરા
વાગીશ્વરૌ તૃપ્યતામિતિ ત્રિઃ સન્તર્પ્ય પરિવારાનપિ સન્તર્પ્ય ।
પ્રાણાયામાદિ વિધાય દેવીં  સ્વહૃદિ વિસૃજેત્ । તીર્થં ચ સ્વસ્થાને
વિસૃજેદિતિ તર્પણમ્॥
તતો યાગગેહમાગત્ય જલાદિના દ્વારદેવતાઃ પૂજયેત્ ।
ધાત્રે નમઃ । વિધાત્રે નમઃ (દક્ષે) ગં ગઙ્ગાયૈ  નમઃ ।
યં યમુનાયૈ નમઃ । (વામે) દ્વારશ્રિયૈ નમઃ । વાસ્તુપુરુષાય નમઃ
(ઊર્ધ્વે) । દેહલ્યૈ નમઃ ઇત્યધઃ સમ્પૂજયેત્ । સ્વાસનમાસ્તીર્યં હ્રીં 
આધારશક્તિકમલાસનાય નમઃ ઇતિ સમ્પૂજ્ય વીરાદ્યાસનેનોપવિશ્ય ।
“પૃથ્વિ ત્વયા ધૃતા લોકાઃ ઇત્યાદિના પૃથિવીં  પ્રાર્થ્ય
મણ્ડૂકાય નમઃ । કાલાગ્નિરુદ્રાય નમઃ । હ્રીં  આધારશક્તિકમલાસનાય નમઃ ।
હ્રીમ્પીઠાસનાય  નમઃ । ઇત્યાસનં સમ્પૂજ્ય । તદુપરિ
સમુપવિશ્ય । સંવિદં યથામન્ત્રં સ્વીકુર્યાત્ ।
તદ્વિધિર્યથા -
સંવિદે બ્રહ્મસમ્ભૂતે બ્રહ્મપુત્રિ સદાનઘે ।
બ્રાહ્મણાનાં ચ તૃપ્ત્યર્થં પવિત્રા ભાવ સર્વદા॥
સિદ્ધમૂલ્યક્ષયે દેવિ હીનબોધપ્રબોધિનિ ।
રાજપ્રજાવશઙ્કરિ શત્રુપક્ષનિષૂદિનિ॥
ઐં ક્ષત્રિયાયૈ નમઃ સ્વાહા ।
અજ્ઞાનેન્ધનદીપ્તાગ્ને જ્ઞાનાગ્નિબ્રહ્મરૂપિણિ ।
આનન્દસ્યાહુતિં   પ્રીતિં  સમ્યગ્જ્ઞાનં પ્રયચ્છ મે॥
હ્રીં   વૈશ્યાયૈ નમઃ સ્વાહા ।
નમસ્યામિ નમસ્યામિ યોગમાર્ગપ્રદર્શિનિ   ।
ત્રૈલોક્યવિજયે માતઃ સમાધિવિજયા ભવ॥
ક્લીં  શૂદ્રાયૈ નમઃ સ્વાહા । ઇત્યભિમન્ત્ર્ય ।
“ઓં અમૃતે અમૃતોદ્ભવે અમૃતવર્ષિણિ   અમૃતમાકર્ષય

આકર્ષય સિદ્ધિં  દેહિ દેહિ ત્રિપુરસુન્દરીપદં મે વશમાનય
વશમાનય સ્વાહા” ઇતિ તદુપરિ સપ્તધા મૂલં ચ જપ્ત્વા ।
ધેનુયોનિમુદ્રયાઽમૃતીકૃત્ય આવાહનાદિમુદ્રાઃ સન્દર્શ્ય ।
છોટિકાભિર્દિગ્બન્ધનં   બિધાય । સપ્તધા ત્રિધા વા શ્રીગુરું દેવતાં
ચ સન્તર્પ્ય । “ઐં વદ વદ વાગ્વાદિનિ મમ જિહ્વાગ્રે સ્થિરીભવ
સર્વસત્ત્વવશઙ્કરિ સ્વાહા” ઇત્યનેન મુખે જુહુયાત્ ।
તતઃ આનન્દમયો ભવતિ ।
“અપસર્પન્તુ તે ભૂતા યે ભૂતા ભુવિ સંસ્થિતાઃ ।
યે ભૂતા વિઘ્નકર્તારસ્તે નશ્યન્તુ શિવાજ્ઞયા॥
પાષણ્ડકારિણો યે ચ ભૂતા ભૂમ્યન્તરિક્ષગાઃ ।
દિવિ લોકે સ્થિતા યે ચ તે નશ્યન્તુ શિવાજ્ઞયા॥ “

ઇતિ તર્જનીમધ્યમાભ્યામૂર્ધ્વોર્ધ્વં તાલત્રયદાનેન
વામપાર્ષ્ણિઘાતત્રયેણ દિવ્યદૃષ્ટ્યા ચ ત્રિવિધવિઘ્નાનુત્સાર્ય ।
છોટિકાભિર્દશદિગ્બન્ધનં કૃત્વા  ચતુર્દિક્ષુ   વહ્નિપ્રાકારં
સઞ્ચિન્ત્ય પ્રાણાયામં કુર્યાત્ ।
તત્ર પ્રણવં ષોડશવારમુચ્ચરન્ દક્ષાઙ્ગુષ્ઠેન  દક્ષનાસાપુટં
નિરુધ્ય વામેન પવનં પૂરયેત્ । તતસ્તમેવ ચતુષ્ષષ્ટિવારમુચ્ચરન્
દક્ષાનામાકનિષ્ઠિકાભ્યાં વામં ચ પુટં નિરુધ્ય દ્વાભ્યાં પવનં
કુમ્ભયેત્ । તતસ્તમેવ દ્વાત્રિંશદ્વારમુચ્ચરન્   વામં પુટં
તથૈવ નિરુધ્ય દક્ષેણ પવનં રેચયેદિત્યેકઃ પ્રાણાયામઃ ।
એષ એવ વિપર્યયેણ દ્વિતીયઃ । પ્રથમવત્ તૃતીયઃ ।
ઇતિ પ્રાણાયામત્રયેણ નિરસ્તસકલકલુષં સ્વદેહં
દેવતારાધનયોગ્યં વિભાવ્ય ભૂતશુદ્ધિં  કુર્યાત્ ।
અથ મૂલાધારાદ્ધંસ ઇતિ મન્ત્રેણ કુણ્ડલિનીં  પૃથિવ્યા સહ
સ્વાધિષ્ઠાનમાનીય । તત્ર જલે પૃથિવીં  લીનાં વિભાવ્ય તસ્માજ્જલેન
સહ મણિપૂરકં સમાનીય । તત્ર વહ્નૌ જલં લીનં વિભાવ્ય તસ્માદ્વહ્નિના
સહ અનાહતં સમાનીય । તત્ર વાયૌ વહ્નિં  લીનં વિચિન્ત્ય । તસ્માદ્વાયુના
સહ વિશુદ્ધં સમાનીય । તત્રસ્થાકાશે વાયું લીનં વિચિન્ત્ય ।
તસ્માદાકાશેન સહ આજ્ઞાચક્રં સમાનીય । તત્ર મનસ્યાકાશં લીનં
વિચિન્ત્ય । મનો નાદે લીનં વિભાવ્ય । ધ્વનૌ ધ્વનિં  સમર્પ્ય ।
સહસ્રદલકમલકર્ણિકાસ્થચન્દ્રમણ્ડલમધ્યગતત્રિકોણાન્તર્ગત  -

તેજોમયબિન્દુરૂપપરમશિવે દેવતાં સમર્પ્ય । પ્રાણાયામવિધિના યમિતિ
વાયુબીજં ધૂમ્રવર્ણં ષોડશવારં જપન્ શારીરં પાપપુરુષમ્ ।
“વામકુક્ષિસ્થિતં પાપપુરુષં કજ્જલપ્રભમ્ ।
બ્રહ્મહત્યાશિરસ્કં ચ સ્વર્ણસ્તેયભુજદ્વયમ્॥
સુરાપાનહૃદા યુક્તં ગુરુતલ્પકટિદ્વયમ્ ।
તત્સંસર્ગિપદદ્વન્દ્વમઙ્ગપ્રત્યઙ્ગપાતકમ્    ॥
ઉપપાતકરોમાણં રક્તશ્મશ્રુવિલોચનમ્ ।
ખડ્ગચર્મધરં ક્રુદ્ધં પાપં કુક્ષૌ વિચિન્તયેત્॥
ઇત્થં સંશોષ્ય । રમિતિ વહ્નિબીજં રક્તવર્ણં ચતુષ્ષષ્ટિવારં
જપન્ તમેવ સન્દહ્ય । વમિત્યમૃતબીજં શુક્લવર્ણં સહસ્રારે વિચિન્ત્ય
દ્વાત્રિંશદ્વારં   જપન્ તદુદ્ભવામૃતવૃષ્ટ્યા નિષ્પાપં શરીરમુત્પાદ્ય ।
લલાટસ્થ-લમિતિ પૃથ્વીબીજેન પીતવર્ણેન સુદૃઢીકૃત્ય ।
હ્રીમિતિ  મૂલસ્થેન બીજેન સૈશ્વર્યં વિધાય ।
સોઽહમિતિ મન્ત્રેણ કુણ્ડલિનીમમૃતલોલીભૂતાં પઞ્ચભૂતાનિ
જીવાત્માનં ચ બ્રહ્મમાર્ગેણ સ્વસ્વસ્થાને નિયોજયેત્ । તતો
દેવીરૂપમાત્માનં વિચિન્ત્ય હૃદિ હસ્તં નિધાય પ્રાણપ્રતિષ્ઠાં કુર્યાત્ ।
ૐ આંહ્રીક્રોં  હંસઃ શ્રીબાલાત્રિપુરાયાઃ પ્રાણા ઇહ પ્રાણાઃ ।
જીવ ઇહ સ્થિતઃ । ૐ સર્વેન્દ્રિયાણિ ઇહ સ્થિતાનિ ।
વાડ્મનશ્ચક્ષુઃશ્રોત્રઘ્રાણા ઇહાગત્ય સુખં ચિરં તિષ્ઠન્તુ સ્વાહા
ઇતિ પ્રાણપ્રતિષ્ઠાં વિધાય । સ્વમૂલઋષ્યાદિચિન્તનં વિદધીત ।
અસ્ય શ્રીબાલાત્રિપુરામન્ત્રસ્ય દક્ષિણામૂર્તિઃ   ઋષિઃ । પઙ્ક્તિશ્છન્દઃ  ।
શ્રીબાલાત્રિપુરા દેવતા । ઐં બીજમ્ । સૌઃ શક્તિઃ । ક્લીં  કીલકમ્ ।
પૂજાદૌ વિનિયોગઃ ઇતિ કૃતાઞ્જલિઃ સ્મૃત્વા યથાવિધિ ન્યસેત્ ।
દક્ષિણામૂર્તિઋષયે   નમઃ શિરસિ । પઙ્ક્તિચ્છન્દસે  નમો મુખે ।
શ્રીબાલાત્રિપુરાદેવતાયૈ નમો હૃદિ । ઐં બીજાય નમો ગુહ્યે ।
સૌઃ શક્તયે નમઃ પાદયોઃ । ક્લીં  કીલકાય નમો નાભૌ ।
વિનિયોગાય નમઃ સર્વાઙ્ગેષુ  ।
ઐં નમઃ (નાભ્યાદિપાદાન્તં) । ક્લીં  નમઃ (કણ્ઠાદિનાભ્યન્તં) ।
સૌઃ નમઃ (મૂર્ધાદિકણ્ઠાન્તમ્)॥
ઐં નમઃ (વામપાણિતલે) ક્લીં  નમઃ (દક્ષે) સૌઃ નમઃ (ઉભયોઃ)॥

દ્રાં ક્ષોભણબાણાય નમઃ (અઙ્ગુષ્ઠયોઃ ) ।
દ્રીં  દ્રાવણબાણાય નમઃ (તર્જન્યોઃ) ।
ક્લીં આકર્ષણબાણાય નમઃ (મધ્યમયોઃ) ।
બ્લૂં વશીકરણબાણાય નમઃ (અનામિકયોઃ) । ઇતિ બાણન્યાસઃ॥
સૌઃ કામાય નમઃ (અઙ્ગુષ્ઠયોઃ ) । ક્લીં  મન્મથાય નમઃ (તર્જન્યોઃ) ।
ઐં કન્દર્પાય નમઃ (મધ્યમયોઃ) । બ્લૂં મકરધ્વજાય નમઃ (અનામિકયોઃ)
સ્ત્રીં મીનકેતવે નમઃ (કનિષ્ઠિકયોઃ) । ઇતિ કામકરન્યાસઃ॥
અથ સ્વમૂલકરન્યાસઃ । ઐં અઙ્ગુષ્ઠાભ્યાં  નમઃ । ક્લીં  તર્જનીભ્યાં નમઃ ।
સૌઃ મધ્યમાભ્યાં નમઃ । ઐં અનામિકાભ્યાં નમઃ ।
ક્લીં  કનિષ્ઠિકાભ્યાં નમઃ । સૌઃ કરતલપૃષ્ઠાભ્યાં નમઃ ।
એવં હૃદયાદિન્યાસઃ ।
માતૃકાન્યાસઃ ।
અસ્ય શ્રીમાતૃકાસરસ્વતીન્યાસમહામન્ત્રસ્ય બ્રહ્મા ઋષિઃ ।
ગાયત્રી છન્દઃ । શ્રીમાતૃકાસરસ્વતી દેવતા । હલ્ભ્યો બીજેભ્યો નમઃ ।
સ્વરેભ્યઃ શક્તિભ્યો નમઃ । બિન્દુભ્યઃ કીલકેભ્યો નમઃ ।
મમ શ્રીવિદ્યાઙ્ગત્વેન  ન્યાસે વિનિયોગઃ॥
સર્વમાતૃકયા સર્વાઙ્ગે  અઞ્જલિના ત્રિર્વ્યાપકં કુર્યાત્॥
(૭ -ઓં ઐં હ્રીં   શ્રીં  ઐં ક્લીં  સૌઃ)
૭ અં કં ખં ગં ઘં ઙં - આં અઙ્ગુષ્ઠાભ્યાં  નમઃ
૭ ઇં ચં છં જં ઝં ઞં - ઈં તર્જનીભ્યાં નમઃ
૭ ઉં ટં ઠં ડં ઢં ણં - ઊં મધ્યમાભ્યાં નમઃ
૭ એં તં થં દં ધં નં - ઐં અનામિકાભ્યાં નમઃ
૭ ઓં પં ફં બં ભં મં - ઔં કનિષ્ઠિકાભ્યાં નમઃ
૭ અં યં રં લં વં શં ષં સં હં લં ક્ષં અઃ -
કરતલકરપૃષ્ઠાભ્યાં નમઃ

એવં હૃદયાદિન્યાસઃ ।
ભૂર્ભુવસ્સુવરોં ઇતિ દિગ્બન્ધઃ॥
ધ્યાનમ્ ।
પઞ્ચાશદ્વર્ણભેદૈર્વિહિતવદનદોઃ   પાદયુક્કુક્ષિવક્ષો  -
દેશાં ભાસ્વત્કપર્દાકલિતશશિકલામિન્દુકુન્દાવદાતામ્  ।

અક્ષસ્રક્કુમ્ભચિન્તાલિખિતવરકરાં ત્રીક્ષણામબ્જસંસ્થાં
અચ્છાકલ્પામતુચ્છસ્તનજઘનભરાં ભારતીં  તાં નમામિ॥
લમિત્યાદિ પઞ્ચપૂજાં કૃત્વા  ।
બહિર્માતૃકા
માતૃકાઃ ત્રિતારીબાલાપૂર્વિકાઃ   નમ હંસઃ ઇત્યન્તાઃ સ્વાઙ્ગેષુ  ન્યસેત્ ।
૭ અં નમઃ હંસઃ (શિરસિ) ૭ કં નમઃ (દક્ષબાહુમૂલે)
૭ આં -(મુખવૃત્તે)) ૭ ખં (દક્ષકૂર્ષરે)
૭ ઇં (દક્ષનેત્રે) ૭ ગં હંસઃ (દક્ષિમણિબન્ધે)
૭ ઈં (વામનેત્રે) ૭ ઘં (દક્ષકરાઙ્ગુલિમૂલે )
૭ ઉં (દક્ષકર્ણે) ૭ ઙં (દક્ષકરાઙ્ગુલ્યગ્રે )
૭ ઊં (વામકર્ણે) ૭ ચં (વામબાહુમુલે)
૭ ઋં (દક્ષનાસાપુટે) ૭ છં (વામકૂર્પરે)
૭ ૠં (વામનાસાપુટે) ૭ જં (વામમણિમ્બન્ધે)
૭ લૃમ્ । (દક્ષકપોલં) ૭ ઝં (વામકરાઙ્ગુલિમૂલે )
૭ લૄં (વામકપોલે) ૭ ઞં (વામકરાઙ્ગુલ્યગ્રે )
૭ ઐં (અધરોષ્ઠે ૭ ટં (દક્ષોરુમૂલે)
૭ ૐ (ઊર્ધ્વદન્તપઙ્ક્તૌ) ૭ ઠં (દક્ષજાનુનિ)
૭ ઔં (અધોદન્તપઙ્ક્તૌ) ૭ ઢં (દક્ષપાદાઙ્ગુલિમૂલે )
૭ અં (જિહ્વાગ્રે) (મૂધ્ર્નિ) ૭ ણં (દક્ષપાદાઙ્ગુલ્યગ્રે )
૭ અઃ (ખણ્ઠે) (વક્ત્રૈ) ૭ તં (વામોરુમૂલે)
૭ થં (વામજાનુનિ) ૭ દં (વામગુલ્ફે)
૭ ધં (વામપાદાઙ્ગુલિમૂલે ) ૭ નં (વામપાદાઙ્ગુલ્યગ્રે )
૭ પં નમઃ હંસઃ (દક્ષપાશ્વે) ૭ ફં (વામપાર્શ્વે)
૭ બં (પૃષ્ઠે) ૭ ભં (નાભૌ)
૭ મં (જઠરે) ૭ યં (હૃદયે)
૭ રં (દક્ષકક્ષે) ૭ લં (ગલપૃષ્ઠે)
૭ વં (વામકક્ષે) ૭ શં (હૃદયાદિદક્ષકરાઙ્ગુલ્યન્તં )
૭ ષં (હૃદયાદિવામકરાઙ્ગુલ્યન્તં ) ૭ સં (હૃદયાદિદક્ષપાદાઙ્ગુલ્યન્તં )
૭ હં (હૃદયાદિવામપાદાઙ્ગુલ્યન્તં ) ૭ ળં (કટ્યાદિપાદાઙ્ગુલ્યન્તં )
૭ ક્ષં (કટ્યાદિબ્રહ્મરન્ધ્રાન્તં)

અન્તર્માતૃકા ।

૭ અં નમઃ હંસઃ ।આં નમઃ હંસઃ ઇત્યાદિ અક્ષરવર્ગીણ સહિતં
..... અઃ નમઃ હંસઃ॥

કણ્ઠે વિશુદ્ધિચક્રે ષોડશદલકમલે॥
૭ કં નમઃ હંસઃ । ખં નમઃ હંસઃ ઇત્યાદિ અક્ષરવર્ગેણ સહિતં
..... ઠં નમઃ હંસઃ॥

હૃદયે અનાહતે દ્વાદશદલકમલે॥
૭ ડં નમઃ હંસઃ । ઢં નમઃ હંસઃ ઇત્યાદિ અક્ષરવર્ગીણ સહિતં
..... ફં નમઃ હંસઃ॥

નાભૌ મણિપૂરે દશદલકમલે॥
૭ બં નમઃ હંસઃ । ભં નમઃ હંસઃ ઇત્યાદિ અક્ષરવર્ગીણ સહિતં
..... લં નમઃ હંસઃ॥

લિઙ્ગમૂલે  સ્વાધિષ્ઠાને ષડ્દલકમલે॥
૭ વં નમઃ હંસઃ । શં નમઃ હંસઃ ઇત્યાદિ અક્ષરવર્ગીણ સહિતં
..... સં નમઃ હંસઃ॥

ગુદોપરિ મૂલાધારે ચતુર્દલકમલે॥
૭ હં નમઃ હંસઃ । ક્ષં નમઃ હંસઃ॥ ભ્રુવોર્મધ્યે આજ્ઞાચક્રે દ્વિદલે
૭ અં નમઃ હંસઃ ।આં નમઃ હંસઃ ઇત્યાદિ અક્ષરવર્ગીણ સહિતં
..... ક્ષં નમઃ હંસઃ॥

(૫૦ વર્ણાઃ) મૂર્ધ્નિ  સહસ્રારે॥
ઐં નમઃ મણિબન્ધે । ક્લીં  નમઃ તલે । સૌઃ અગ્રે । ઇતિ દક્ષકરે ।
એવં વામકરે ।
ઐં નમઃ કક્ષે । ક્લીં  કૂર્પરે । સૌઃ પાણૌ ઇતિ દક્ષે । એવં વામેઽપિ ।
ઐં નમઃ અધઃ કક્ષે । ક્લીં  જાનુનિ । સૌઃ પાદાઘ્રે ઇતિ દક્ષે । એવં વામે ।
ઐં નમો લિઙ્ગે  । ક્લીં  હૃદિ । સૌઃ નાદાન્તે । ઇતિ વિદ્યાન્યાસઃ ।
નવયોનિન્યાસઃ ।
ઐં દક્ષકર્ણે । ક્લીં  વામે । સૌઃ ચિબુકે । ઐં દક્ષશઙ્ખે । ક્લીં  વામે ।
સૌઃ મુખે । ઐં દક્ષનેત્રે । ક્લીં  વામે । સૌઃ મુખે । ઐં દક્ષનેત્રે ।
ક્લીં  વામે । સૌઃ નાસાયામ્ । ઐં દક્ષબાહૌ । ક્લીં  વામે । સૌઃ કુક્ષૌ ।

ઐં દક્ષજાનુનિ । ક્લીં  વામે । સૌઃ નાભૌ । ઐં દક્ષપાદે । ક્લીં  વામે ।
સૌઃ ગુહ્યે । ઐં દક્ષપાર્શ્વે । ક્લીં  વામે । સૌઃ હૃદિ ।
ઐં દક્ષસ્તને । ક્લીં  વામે । સૌઃ કણ્ઠે ।
રત્યાદિન્યાસઃ । (મૂલાધારે) ઐંરત્યૈ નમઃ (હૃદિ) ।
ક્લીં  પ્રીત્યૈ નમઃ (ભ્રૂમધ્યે)। સૌઃ મનોભવાયૈ નમઃ । (મૂલાધારે)
સૌઃ અમૃતેશ્યૈ નમઃ (હૃદિ)। ક્લીં  યોગેશ્યૈ નમઃ (ભ્રૂમધ્યે)
ઐં વિશ્વયોન્યૈ નમઃ । ઐં હૃદયાય નમઃ । ક્લીં  શિરસે સ્વાહા ।
સૌઃ શિખાયૈ વષાટ્ । ઐં કવચાય હુમ્ । ક્લીં  નેત્રત્રયાય વૌષટ્ ।
સૌઃ અસ્ત્રાય ફટ્ ॥ ઇતિ ન્યાસૈર્દેહં સન્નહ્ય ।
“મૂલાધારે મૂલવિદ્યાં વિદ્યુકોટિસમપ્રભામ્॥
સૂર્યકોટિપ્રતીકાશાં ચન્દ્રકોટિસુશીતલામ્ ।
બિસતન્તુસ્વરૂપાં તાં બિન્દુત્રિવલયાં પ્રિયે ।
ઊર્ધ્વશક્તિનિપાતેન સહજેન વરાનને॥
મૂલશક્તિદૃઢત્વેન મધ્યશક્તિપ્રબોધતઃ ।
પરમાનન્દસન્દોહસાનન્દં ચિન્તયે પરમ્॥
ઇત્યન્તર્યજનં કૃત્વા  પીઠપૂજાં ન્યાસેન સ્વદેહે કુર્યાત્ ।
આત્મનિ પીઠપૂજા (મૂલાધારે) આધારશક્તયે નમઃ । પ્રકૃત્યૈ
નમઃ । (સ્વાધિષ્ઠાને) કમઠાય નમઃ । (મણિપૂરે) શેષાય નમઃ ।
(અનાહતે) પૃથિવ્યૈ નમઃ । સુધામ્બુધયે નમઃ । મણિદ્વીપાય નમઃ ।
ચિન્તામણિગૃહાય નમઃ । રત્નવેદિકાયૈ નમઃ । મણિપીઠાય નમઃ ।
(દિક્ષુ) નાનામુનિગણેભ્યો નમઃ । નાનાદેવેભ્યો નમઃ । ધર્માય
નમઃ (દક્ષાંસે) । અધર્માય (દક્ષકુક્ષૌ) । અજ્ઞાનાય નમઃ ।
(દક્ષપૃષ્ઠે) । અવૈરાગ્યાય નમઃ (વામપૃષ્ઠે) । અનૈશ્વર્યાય
(વામકુક્ષૌ) । શેષાય નમઃ । પદ્માય નમઃ । પ્રકૃતિમયપત્રેભ્યો  ।
વિકૃતિમયકેસરેભ્યો  નમઃ । પઞ્ચાશદ્વર્ણભૂષિતકર્ણિકાયૈ   નમઃ ।
સૂર્યમણ્ડલાય નમઃ । સોમમણ્ડલાય નમઃ । વહ્નિમણ્ડલાય નમઃ ।
સં સત્ત્વાય નમઃ । રં રજસે નમઃ । તં તમસે ।આં આત્મને નમઃ ।
અં અન્તરાત્મને નમઃ । પં પરમાત્મને નમઃ । હ્રીં   જ્ઞાનાત્મને નમઃ ।
પત્રેષુ વામાયૈ ।જ્યેષ્ઠાયૈ નમઃ । રૌદ્ર્યૈ નમઃ । અમ્બિકાયૈ નમઃ ।
ઇચ્છાયૈ નમઃ । જ્ઞાનદાયૈ નમઃ । ક્રિયાયૈ નમઃ । કુબ્જિકાયૈ નમઃ ।

ચિત્રાયૈ નમઃ । વિષઘ્નિકાયૈ નમઃ । દૂતર્યૈ નમઃ ।આનન્દાયૈ નમઃ ।
મધ્યે મનોન્મન્યૈ નમઃ । ઐં પરાયૈ । અપરાયૈ નમઃ । પરાપરાયૈ નમઃ ।
હ્સૌં સદાશિવમઞ્ચપદ્માસનાય નમઃ । પરમશિવપર્યઙ્કાય નમઃ ।
ઇતિ પીઠં ન્યસ્ય તત્રૈવ હૃદયે શ્રીબાલાં ધ્યાયેત્ ।
મૂલાદિબ્રહ્મરન્ધ્રાન્તં બિસતન્તુતનીયસીમ્ ।
ભ્રમદ્ભ્રમરનીલાભધમ્મિલ્લામલપુષ્પિણીમ્॥ ૧॥
બ્રહ્મરન્ધ્રસ્ફુરદ્ભિન્નમુખરેખાવિરાજિતામ્ ।
મુખરેખાલગ્નરત્નતિલકાં મુકુટોજ્જ્વલામ્॥ ૨॥
વિશુદ્ધમુક્તાવજ્રાઢ્યચન્દ્રરેખાકિરીટિનીમ્ ।
ભ્રમદ્ભ્રમરનીલાભનયનત્રયરાજિતામ્॥ ૩॥
સૂર્યભાસ્વન્મહારત્નકુણ્ડલાલઙ્કૃતાં પરામ્ ।
શુક્રાકારસ્ફુરન્મુક્તાહારભૂષણભૂષિતામ્॥ ૪॥
ગ્રૈવેયાઙ્ગદપત્રાલિસ્ફુરત્કાન્તિજિતામૃતામ્  ।
ગઙ્ગાતરઙ્ગકર્પૂરશુભ્રામ્બરવિરાજિતામ્  ॥ ૫॥
શ્રીખણ્ડવલ્લીસદૃશબાહુવલ્લીવિરાજિતામ્ ।
કઙ્કણાદિલસદ્ભૂષામણિબન્ધલસત્પ્રભામ્॥ ૬॥
રક્તોત્પલદલાકારપાદપલ્લવશોભિતામ્ ।
નક્ષત્રમાત્રાસઙ્કાશમુક્તામઞ્જીરમણ્ડિતામ્॥ ૭॥
વામેન પાણિનૈકેન પુસ્તકં ચાપરેણ તુ ।
અભયં ચ પ્રયચ્છન્તીં  સાધકાનાં વરાનને॥ ૮॥
અક્ષમાલાં ચ વરદં દક્ષપાણિદ્વયેન તુ ।
દધતીં  ભાવયે દેવીં  વશ્યસૌભાગ્યવાક્પ્રદામ્ ।
ક્ષીરકુન્દેન્દુધવલાં પ્રસન્નાં સંસ્મરામ્યહમ્॥
ઇતિ શ્રી બાલાત્રિપુરાં ધ્યાત્વા માનસોપચારૈરારાધ્ય મનસા
યથાશક્તિ જપહોમાદિકં ચ કૃત્વા  ।
“ધર્માધર્મહવિર્દીપ્તે સ્વાત્માગ્નૌ મનસા સ્રુવા ।
સુષુમ્નાવર્ત્મના નિત્યમક્ષવૃત્તીર્જુહોમ્યહં  સ્વાહા॥ “

કામકલાં વિચિન્ત્ય તદુપરિ શ્રીબાલાં યથોક્તાં ધ્યાયન્ ।
સ્વવામભાગે ષટ્કોણાન્તર્ગતત્રિકકોણદ્વયબિન્દુબાહ્યવૃત્તચતુરશ્રં

કૃત્વા  સ્વદક્ષે ત્રિકોણં વૃત્તબિમ્બં મણ્ડલં ભૂમૌ વિરચ્ય
તત્રાધારશક્તિં  સમ્પૂજ્ય । તત્રાધારં નિક્ષિપ્ય । તદુપર્યસ્ત્રમન્ત્રેણ
શોધિતં હૃન્મન્ત્રેણ પૂરિતં પાત્રં શઙ્ખાદિકં  વા સંસ્થાપ્ય
તત્ર “ગઙ્ગે  ચ યમુને ચૈવ ” ઇત્યાદિના તીર્થમાવાહ્ય
ગન્ધાદીન્ પ્રણવેન નિક્ષિપ્ય ।
વહ્નિસૂર્યસોમકલાભિઃ સમ્પૂજ્ય ધેનુમુદ્રાં પ્રદર્શ્ય
સ્વમન્ત્રેણ ચ સમ્પૂજયેદિતિ । વિધિવિહિતસામાન્યાર્ઘ્યોદકેન સ્વવામે
કૃતમણ્ડલમભ્યુક્ષ્ય । તત્ર “આધારશક્તિભ્યો નમઃ” ઇત્યાદિ
પીઠપૂજાક્રમેણ સમ્પૂજ્ય । નમઃ ઇત્યાધારં પ્રક્ષાલ્ય મણ્ડલોપરિ
સંસ્થાપ્ય । “રં વહ્નિમણ્ડલાય દશકલાત્મને નમઃ” ઇતિ પ્રપૂજ્ય ।
દેવીબુદ્ધ્યા સંસ્થાપ્ય । “અં અર્કમણ્ડલાય દ્વાદશકલાત્મને નમઃ”
ઇતિ કલશે સમ્પૂજ્ય । “ઓં ચન્દ્રમણ્ડલાય ષોડશકલાત્મને નમઃ”
ઇતિ દ્રવ્યે સમ્પૂજ્ય । ફડિતિ સંરક્ષ્ય હુમિત્યવગુણ્ઠ્ય  મૂલેન સંવીક્ષ્ય
નમઃ ઇત્યભ્યુક્ષ્ય મૂલેન ગન્ધમાઘ્રાય । કુમ્ભે પુષ્પં દત્ત્વા શાપમોચનં
કુર્યાત્ ।
એકમેવ પરં બ્રહ્મ સ્થૂલસૂક્ષ્મમયં ધ્રુવમ્ ।
કચોદ્ભવાં બ્રહ્મહત્યાં તેન તે નાશયામ્યહમ્॥
સૂર્યમણ્ડલસમ્ભૂતે વરુણાલયસમ્ભવે ।
અમાબીજમયિ દેવિ શુક્રશાપાદ્વિમુચ્યતામ્॥
વેદાનાં પ્રણવો બીજં બ્રહ્માનન્દમયં યદિ ।
તેન સત્યેન દેવેશિ બ્રહ્મહત્યાં વ્યપોહતુ॥
પવમાનઃ પરાનન્દઃ પવમાનઃ પરો રસઃ ।
પવમાનં પરં જ્ઞાનં તેન તે પાવયામ્યહમ્॥
કૃષ્ણશાપવિનિર્મુક્તા ત્વં મુક્તા બ્રહ્મશાપતઃ ।
વિમુક્તા રુદ્રશાપેન પવિત્રા ભવ સામ્પ્રતમ્॥
ઇતિ ત્રિઃ પઠિત્વા તતઃ ૐ વાં વીં  વૂં વૈં વૌં વઃ બ્રહ્મશાપમોચિતાયૈ
સુરાદેવ્યૈ નમઃ ઇત્યપિ ત્રિઃ । હ્રીં   શ્રીં  ક્રાં ક્રીં  ક્રૂં ક્રૈં ક્રૌં ક્રઃ
સુરાકૃષ્ણશાપં મોચય મોચય અમૃતં સ્રાવય સ્રાવય સ્વાહા ઇતિ ત્રિઃ ।
હંસઃ શુચિષદ્વસુરન્તરિક્ષસદ્ધોતા વેદિષદતિર્થિર્દુરોણસત્   ।
નૃષદ્વરસદૃતસદ્વ્યોમસદબ્જા ગોજા ઋતજા અદ્રિજા ઋતં બૃહત્॥

ઇત્યપિ ત્રિઃ પઠિત્વા આનન્દભૈરવં સુરાદેવીં  ચ તત્ર ધ્યાત્વા
હસરક્ષમલવયઊં આનન્દભૈરવાય વૌષટ્ । સહક્ષમલવરયઊં
સુરાદેવ્યૈ વૌષટ્ । ઇતિ દેવદેવ્યૌ ત્રિઃ સમ્પૂજ્ય દ્રવ્યમધ્યે
દક્ષિણાવર્તેને ત્રિઃ પઙ્ક્ત્યા  અં (૧૬) કં (૧૬) થં (૧૬) ઇતિ શક્તિચક્રં
વિલિખ્ય તન્મધ્યે હં ક્ષં ચ ।
તત્સમાવેશાદ્દ્રવ્યમધ્યેઽમૃતં વિચિન્ત્ય ।
ધેનુમુદ્રયા અમૃતીકૃત્ય વમિતિ સુધાબીજં મૂલમપ્યષ્ટધા ઘટં ધૃત્વા
પઠિત્વા ।આત્મશ્રીચક્રયોર્મધ્યે ત્રિકોણષટ્કોણવૃત્તચતુરસ્રં
વિલિખ્ય । ચતુરશ્રે પૂર્ણગિરિપીઠાય નમઃ । ઉડ્ડીયાનપીઠાય નમઃ ।
કામરૂપીઠાય નમઃ । જાલન્ધરપીઠાય નમઃ । ઇતિ સમ્પૂજ્ય । ષટ્કોણે
ષડઙ્ગં  સમ્પૂજ્ય । ત્રિખણ્ડેન ત્રિકોણાગ્રદક્ષોત્તરં સમ્પૂજ્ય । મધ્યે
આધારશક્તીઃ સમ્પૂજ્ય ત્રિકોણગર્ભે યન્ત્રિકાં સંસ્થાપ્ય નમઃ ઇતિ
સામાન્યાર્ઘ્યજલેનાભ્યુક્ષ્ય યં ધૂમ્રાર્ચિષે   નમઃ । રં ઊષ્માયૈ નમઃ ।
લં જ્વલિન્યૈઃ નમઃ । વં જ્વાલિન્યૈ નમઃ । શં વિસ્ફુલિઙ્ગિન્યૈ  નમઃ ।
ષં સુશ્રિયૈ નમઃ । સં સ્વરૂપાયૈ નમઃ । હં કપિલાયૈ નમઃ ।
લં હવ્યવાહાયૈ નમઃ । ક્ષં કવ્યવાહાયૈ નમઃ । મધ્યે રં વહ્નિમણ્ડલાય
દશકલાત્મને નમઃ । ઇતિ સમ્પૂજ્ય । ષટ્કોણે ષડઙ્ગં  સમ્પૂજ્ય ।
મધ્યે મૂલેન દેવીં  સમ્પૂજ્ય । પાત્રં ફડિતિ પ્રક્ષાલ્ય । યન્ત્રિકોપરિ
સંસ્થાપયેત્ । તત્ર કં ભં તપિન્યૈ નમઃ । ખં વં તાપિન્યૈ નમઃ ।
ગં ફં ધૂમ્રાયૈ નમઃ । ઘં પં મરીચ્યૈ નમઃ ।
ઙં નં જ્વલિન્યૈ નમઃ । ચં ધં રુચ્યૈ નમઃ ।
છં દં સુષુમ્નાયૈ નમઃ । જં થં ભોગદાયૈ નમઃ ।
ઝ તં વિશ્વાયૈ નમઃ । ઞં ણં બોધિન્યૈ નમઃ ।
ટં ઢં ધારિણ્યૈ નમઃ । ઠં ડં ક્ષમાયૈ નમઃ ।
અં અર્કમણ્ડલાય દ્વાદશકલાત્મને નમઃ ।
ઇતિ સમ્પૂજ્ય । ત્રિકોણવૃત્તષટ્કોણં પાત્રે વિલિખ્ય
સમસ્તવ્યસ્તમન્ત્રેણ સમ્પૂજ્ય । વરુણબીજં મૂલં વિલોમમાતૃકાં ચ
પઠન્ । અમૃતેન ત્રિકોણં પ્રપૂર્ય જલેન ચ ભાગમેકં પ્રપૂર્ય તત્ર
સુગન્ધાદિ નિક્ષિપ્ય ।
અં અમૃતાયૈ નમઃ ।આં માનદાયૈ નમઃ । ઇં પૂષાયૈ નમઃ ।
ઈં તુષ્ટ્યૈ નમઃ । ઉં પુષ્ટ્યૈ નમઃ । ઊં રત્યૈ નમઃ ।
ૠં ધૃત્યૈ નમઃ ।

ૠં શશિન્યૈ નમઃ । લૃં ચન્ડિકાયૈ નમઃ । લૄં કાન્ત્યૈ નમઃ ।
એં જ્યોત્સ્નાયૈ નમઃ । ઐં શ્રિયૈ નમઃ । ૐ પ્રીત્યૈ નમઃ ।
ઔં અઙ્ગદાયૈ  નમઃ । અં પૂર્ણાયૈ નમઃ । અઃ પૂર્ણામૃતાયૈ નમઃ ।
ૐ સોમમણ્ડલાય ષોડશકલાત્મને નમઃ ।
ઇતિ સમ્પૂજ્ય । પૂર્વવન્મન્ત્રં દ્રવ્યે વિલિખ્ય ત્રિકોણત્રિરેખાયાં
અં આં ઇત્યાદિ ક્ષઃ ઇત્યન્તં માતૃકાં ત્રિસ્ત્રિર્વિલિખ્ય   । મૂલખણ્ડત્રયેણ
ત્રિકોણં સમ્પૂજ્ય ષટ્કોણે ષડઙ્ગં  ચ । ગઙ્ગેત્યાદિના  તીર્થમાવાહ્ય ।
આનન્દભૈરવભૈરવ્યૌ સ્વમન્ત્રેણ સમ્પૂજ્ય । પૂર્વાદિતઃ ।
ગ્લૂં ગગનરત્નેભ્યો નમઃ । સ્લૂં સ્વર્ગરત્નેભ્યો નમઃ ।
મ્લૂં મર્ત્યરત્નેભ્યો નમઃ । પ્લૂં પાતાલરન્તેભ્યો નમઃ ।
મધ્યે ન્લૂં નાગરત્નેભ્યો નમઃ ।
ઇતિ સમ્પૂજ્ય । નિવેદનદ્રવ્યં સંશોધ્ય હુમિત્યવગુણ્ઢ્ય
અમૃતીકૃત્ય । તાલત્રયેણ દિશઃ સમ્બદ્ધ્ય । તદુપરિ સપ્તધા મૂલં
સમ્પૂજ્ય તત્ર દેવીમાવાહ્ય । તાલત્રયેણ દિગ્બન્ધનં વિધાય
અવગુણ્ઢ્યામૃતીકૃત્ય । યોનિમુદ્રાં પ્રદર્શ્ય । હ્સૌં નમઃ ઇતિ સમ્પૂજ્ય ।
શઙ્ખઃમુદ્રાં પ્રદર્શ્ય ષડઙ્ગેન  સકલીકૃત્ય મત્સ્યમુદ્રયા પાત્રમાસાદ્ય
મૂલં દશધા જપ્ત્વા પાત્રં દેવીરૂપં વિભાવયેદિતિ ।

તતો દેવ્યાજ્ઞામાદાય ઘટસમીપે ગુરુપાત્રં તતઃ શક્તિપાત્રં
ભોગપાત્રં સ્વપાત્રં યોગિનીપાત્રં વીરપાત્રં બલિપાદ્યાર્ઘ્યાચમનીયપાત્રાણિ
સંસ્થાપ્ય । ચર્વણયુતકારણેન તત્ત્વમુદ્રયા શ્રીપાત્રાદ્બિન્દૂન્
સમુદ્ધૃત્ય ।આનન્દભૈરવં તર્પયામિ નમઃ ઇતિ તન્મન્ત્રેણ
ત્રિઃ સન્તર્પ્ય । તતઃ શ્રીગુરુ શ્રીમચ્છ્રી  ....
આનન્દનાથશ્રીપાદુકાં પૂજયામિ તર્પયામિ
નમઃ ઇતિ ત્રિઃ સન્તર્પ્ય । શ્રીપાત્રામૃતેન મૂલદેવીં  સાયુધાં સવાહનાં
સપરિવારાં તર્પયામિ નમઃ ઇતિ સન્તર્પયેદિતિ કલશપૂજાવિધિઃ ।
અથ શ્રીચક્રોપરિ પીઠપૂજાં પૂર્વવદ્વિધાય શ્રીબાલાં ધ્યાત્વા વાયુબીજેન
વામનાસાપુટેન દેવીં  સ્વહૃદયાત્ કુસુમાઞ્જલાવાનીય શ્રીચક્રે સંસ્થાપ્ય ।
“દેવેશિ ભક્તિસુલભે પરિવારસમન્વિતે ।
યાવત્ત્વાં પૂજયિષ્યામિ તાવદ્દેવિ ઇહાવહ॥ ઇતિ પઠિત્વા ।
૭ શ્રીકામેશ્વરશિવશિવાસહિતે બલાત્રિપુરે ઇહાગચ્છ આગચ્છ ।
ઇહ તિષ્ઠ તિષ્ઠ । ઇહ સન્નિધેહિ સન્નિધેહિ ।

સન્નિરુદ્ધા ભવ સન્નિરુદ્ધા ભવ ।
મમ સર્વોપચારસહિતાં પૂજાં ગૃહાણ ગૃહાણ
ઇત્યાવાહનાદિમુદ્રાઃ પ્રદર્શ્ય ।
પ્રાણપ્રતિષ્ઠાં શ્રીચક્રે લેલિહાનમુદ્રયા વિધાય દશદિગ્બન્ધં
કૃત્વા  અવગુણ્ઢ્ય સકલીકૃત્ય પરમીકૃત્ય । ધેનુયોનિમુદ્રે પ્રદર્શ્ય
વરાભયપુસ્તકાક્ષમાલાજ્ઞાનાઙ્કુશપાશચાપબાણકપાલકમલાદિમુદ્રાઃ
પ્રદર્શ્ય । શ્રીપાત્રામૃતેન સાયુધાં સવાહનાં સપરિવારાં સાવરણાં
શ્રીકામેશ્વરાઙ્કમધ્યસ્થ કામેશ્વર્યઙ્કસંસ્થિતાં શ્રીબાલાત્રિપુરાં
તર્પયામિ નમઃ ઇતિ ત્રિઃ સણ્તર્પ્ય । પુનરપિ મૂલેન શ્રીબાલાત્રિપુરાશ્રીપાદુકાં
તર્પયામિ નમઃ ઇતિ ત્રિઃ સન્તર્પ્ય મૂલમુચ્ચાર્ય ।
એતત્પાડ્યં શ્રીકામેશ્વરસહિત શ્રીબાલાત્રિપુરાયૈ નમઃ પાદયોઃ પાદ્યમ્ ।
એવમર્ઘ્ર્યં સ્વાહા (હસ્તયોઃ) ।
આચમનીયં મધુપર્કં ચ સુધા (મુખે) । સ્નાનીયં નમઃ (સર્વાઙ્ગે ) ।
ઇતિ સુસ્નાપ્ય । શુદ્ધદુકૂલેનાઙ્ગં  પ્રોઞ્ચ્છય ।
વિચિત્રપટવસ્ત્રં કુઙ્કુમ -
કસ્તૂરીચન્દનસિન્દૂરમુકુટકુણ્ડલહારાદિનાનાલઙ્કરાન્ દત્ત્વા
પુનરાચમનીયં દદ્યાત્ ।
તતો મધ્યમાનામાઙ્ગુષ્ઠૈઃ  ગન્ધો નમઃ ઇતિ ગન્ધમ્ ।
અઙ્ગુષ્ઠતર્જનીભ્યાં  પુષ્પાણિ વૌષટ્ ઇતિ પુષ્પૈઃ સમ્પૂજ્ય ।
ધૂપપાત્રં ફડિતિ સમ્પૂજ્ય પુરતઃ સ્થાપયિત્વા વામતર્જન્યા
સંસ્પૃશન્ શ્રીપાત્રામૃતેન ધૂપં નિવેદયામિ ઇતિ નિવેદ્ય ।
જગદ્ધ્વનિમન્ત્રમાતઃ સ્વાહા ઇતિ ઘણ્ટાં સમ્પૂજ્ય
વામેન પાણિના તાં વાદયન્મધ્યાનામાઙ્ગુષ્ઠૈર્ધૂપં  ધૃત્વા
ગાયત્રીં  મૂલમન્ત્રં ચ પઠન્ ।
“વનસ્પતિરસો દિવ્યો ગન્ધાઢ્યો ગન્ધ ઉત્તમઃ ।
આહ્વાનં સર્વદેવાનાં ધૂપોઽયં પ્રતિગૃહ્યતામ્॥ “

ઇતિ ત્રિધોત્તોલ્ય દેવીં  ધૂપયેત્ । તતો દીપં સમ્મુખે સંસ્થાપ્ય પૂર્વવત્
પ્રોક્ષણપૂજને કૃત્વા  વામમધ્યમયા દીપપાત્રં સ્પૃશન્ દીપં નિવેદયામિ
ઇતિ નિવેદ્ય પૂર્વવત્ ઘણ્ટાં વાદયન્ ।
મધ્યમાનામામધ્યે દીપપાત્રમઙ્ગુષ્ઠેન
ધૃત્વા દર્શયન્ । ગાયત્રીં  મૂલં ચ પઠન્ ।
૭ “સુપ્રકાશો મહાદીપઃ સર્વત્ર તિમિરાપહઃ ।

સ બાહ્યાભ્યાન્તરં જ્યોતિર્દીપોઽયં પ્રતિગૃહ્યતામ્॥” ઇતિ દીપયેત્ ।
તતઃ સુવર્ણાદિપાત્રે કુઙ્કુમેન  વસુપત્રં ચન્દ્રરૂપં ચરું કૃત્વા  મધ્યે
દીપમેકમષ્ટપત્રેષુ દીપાષ્ટકં સંસ્થાપ્ય શ્રીં  સૌઃ ગ્લૂં
સ્લું મ્લૂં પ્લૂં ન્લૂં સૌઃ
શ્રીઃ રત્નેશ્વર્યૈ નમઃ । ઇત્યભ્યર્ચ્ય મૂલેન ચાભ્યર્ચ્ય । સ્થાલકં
મસ્તકાન્તમૃદ્ધૃત્ય નવવારમ્ । મૂલં ચ પઠન્ ।
“સમસ્તચક્રચક્રેશીયુતે દેવિ નવાત્મિકે ।
આરાત્રિકમિદં દેવિ ગૃઃઆણ મમ સિદ્ધયે॥ “

ઇતિ ચક્રમુદ્રયા નીરાજયેત્ । તતો નાનાનૈવેદ્યં સુવર્ણાદિપાત્રે નિક્ષિપ્ય
હુમિત્યવગુણ્ઠ્ય  ધેનુમુદ્રયામૃતીકૃત્ય । મૂલં સપ્તધા જપ્ત્વા
વામાઙ્ગુષ્ઠેન  નૈવેદ્યપાત્રં સ્પૃશન્ મૂલાન્તે ।
“હેમપાત્રગતં દિવ્યં પરમાન્નં સુસંસ્કૃતમ્ ।
પઞ્ચધા ષડ્રસોપેતં ગૃહાણ પરમેશ્વરિ॥ “

નૈવેદ્યં નિવેદયામીતિ દક્ષાનામાઙ્ગુષ્ઠાભ્યામુત્સૃજેત્  । તતઃ
પુનરાચમનીયં દત્ત્વા મૂલાન્તે કર્પૂરાદિયુક્તતામ્બૂલં નિવેદયામિતિ
પુર્વવદ્દદ્યાત્ । સર્વેષામર્ઘ્યપાત્રજલેનોત્સર્ગઃ કાર્યઃ ।
તતસ્તત્ત્વમુદ્રયા દેવીં  ત્રિઃ સન્તર્પ્ય પૂર્વોક્તાઃ મુદ્રાઃ પ્રદર્શ્ય ।
યોનિં  હૃદિ । ક્ષોભિણીં મુખે । દ્રાવિણીં  ભ્રૂમધ્યે ।આકર્ષિણીં   લલાટે ।
વશિનીં  બ્રહ્મરન્ધ્રે ।આહ્લાદિનીં  પઞ્ચમુદ્રામયીં  પ્રદર્શ્ય । કૃતાઞ્જલિઃ
“શ્રીબાલાત્રિપુરે આવરણાનિ તે પૂજયામિ” ઇત્યાજ્ઞાં
ગૃહીત્વાવરણપૂજામારભેત ।
તત્રાદૌ પ્રાગ્યોનિમધ્યયોન્યોરન્તરાલે ગુરુપાત્રે (ત્રેણ) .....

આનન્દનાથ શ્રીપાદુકાં પૂજયામિ નમસ્તર્પયામિ નમઃ ।
એવં પરમગુરુ શ્રીપાદુકાં પૂ । પરમાચાર્ય શ્રી । પરમેષ્ઠિગુરુશ્રી ।
દિવ્યૌધગુરુશ્રી । સિદ્ધૌઘગુરુશ્રી । માનવૌઘગુરુશ્રી ।
પુનઃ સ્વગુરુશ્રી । ઇતિ પૂજયેત્તર્પયેચ્ચ ।
આગ્નેયે હૃદયશ્રીપા । ઈશાને શિરઃશ્રીપા । નૈરૃતે શિખાશ્રીપા ।
વાયવ્યે કવચશ્રીપા । મધ્યે નેત્ર શ્રીપા । દિક્ષુ ચતુર્ધા અસ્ત્રશ્રી ।
ઇતિ પૂજયેત્તર્પયેચ્ચ ।
તતસ્ત્રિકોણે આગ્નેયે ઐં રં રતિ શ્રીપા । ઈશાને ક્લીં  પ્રીં  પ્રીતિ શ્રીપા ।
અગ્રકોણે સૌઃ મં મનોભવા શ્રીપા । ઇતિ પૂજયેત્તર્પયેચ્ચ ।

bAlAsaparyApaddhatiH.pdf 15



શ્રીબાલાસપર્યાપદ્ધતિઃ

તતસ્ત્રિકોણસ્યૈવોત્તરે । દ્રાં ક્ષોભણબાણશ્રી । દ્રિં  દ્રાવણબાણશ્રી ।
ક્લીં આકર્ષણબાણશ્રી । બ્લૂં વશીકરણબાણશ્રી ।
તદગ્રે સઃ ઉન્માદનબાણશ્રી ।
ઇતિ સમ્પૂજ્ય સન્તર્પ્ય । તથૈવ તદુત્તરે । સૌઃ કામશ્રી ।
ક્લીં  મન્મથશ્રી ।
તદ્દક્ષે ઐં કન્દર્પશ્રી । બ્લૂં મકરધ્વજશ્રી । અગ્રે સ્ત્રીં મીનકેતુશ્રી ।
ઇતિ પૂજયેત્તર્પયેચ્ચ ।
તતોઽષ્ટયોનિષુ પૂર્વાદિતઃ । અનઙ્ગકુસુમાશ્રી  । અનઙ્ગમેખલાશ્રી  ।
અનઙ્ગમદનાશ્રી  । અનઙ્ગમદનાતુરાશ્રી  । સુભગાશ્રી । ભગાશ્રી ।
ભગસર્પિણીશ્રી   । ભગમાલાશ્રી । ઇતિ પૂજયેત્તર્પયેચ્ચ ।
તતોઽષ્ટપત્રેષુ પૂર્વાદિતઃ ।
અં અસિતાઙ્ગભૈરવશ્રી  ।આં બ્રાહ્મી શ્રી । ઇં રુરુભૈરવશ્રી ।
ઈં માહેશ્વરીશ્રી । ઉં ચણ્ડભૈવરશ્રી । ઊં કૌમારીશ્રી ।
ઋં ક્રોધભૈરવશ્રી । ૠં વૈષ્ણવીશ્રી । લૃં ઉન્મત્તભૈરવશ્રી ।
ૡ વારાહીશ્રી । ઐં કપાલિભૈરવશ્રી । ઐં માહેન્દ્રીશ્રી ।
ૐ ભીષણભૈરવશ્રી ।ઔં ચામુણ્ડાશ્રી । અં સંહારભૈરવશ્રી ।
અઃ નારસિંહી   શ્રીપા । ઇતિ પૂજયેત્તર્પયેચ્ચ॥
તતો ગ્રન્થિસ્થાનેષુ પશ્ચ્મિમાદિતઃ ।
કામરૂપપીઠશ્રી । મલયગિરિપીઠશ્રી । કૌલગિરિપીઠશ્રી ।
કુલાન્તકપીઠશ્રી । ચૌહારપીઠશ્રી । જાલન્ધરપીઠન્ધરશ્રી ।
ઉડ્ડીયાનપીઠશ્રી । દેવકૂટપીઠશ્રી । ઇતિ પૂજયેત્તર્પયેચ્ચ॥
તતો વૃત્તમણ્ડલે પશ્ચિમાદિત ઊર્ધ્વમધશ્ચ । હેરુકભૈરવશ્રી ।
વેતાલભૈરવશ્રી । ત્રિપુરાન્તકભૈરવશ્રી । અગ્નિજિહ્વભૈરવશ્રી ।
કાલાન્તકભૈરવશ્રી । કપાલિભૈરવશ્રી । એકપાદભૈરવશ્રી ।
ભીમરૂપભૈરવશ્રી । મલયભૈરવશ્રી । હાકટેશ્વરભૈરવશ્રી ।
ઇતિ પૂજયેત્તર્પયેચ્ચ॥
તતશ્ચતુરસ્રે પૂર્વાદિતઃ । ઇન્દ્રશ્રી । અગ્નિશ્રી । યમશ્રી ।
નિઋતિશ્રી । વરુણશ્રી । વાયુશ્રી । કુબેરશ્રી । ઈશાનશ્રી ।
ઇન્દ્રેશાનયોર્મધ્યે બ્રહ્મશ્રી । વરુણરાક્ષસયોર્મધ્યે વિષ્ણુશ્રી ।
ઇતિ પૂજયેત્તર્પયેચ્ચ॥

તતસ્તત્સમીપે । વજ્રશ્રી । શક્તિશ્રી । દણ્ડશ્રી । ખડ્ગશ્રી ।
પાશશ્રી । ધ્વજશ્રી । ગદાશ્રી । ત્રિશૂલશ્રીપાદુકાં પૂજયામિ ત॥
તતશ્ચતુરશ્રે પશ્ચિમે । વાં વટુકાય નમો વટુકશ્રી ।
ઉત્તરે યાં યોગિનીભ્યો નમો યોનિનીશ્રી । પૂર્વે ક્ષાં ક્ષેત્રપાલાય
નમઃ ક્ષેત્રપાલશ્રી । દક્ષે ગાં ગણપતયે નમઃ ગણપતિશ્રી ।
ઇતિ પૂજયેત્તર્પયેચ્ચ॥
તતો વાયવ્યે અષ્ટવસુભ્યો નમઃ । ઈશાને દ્વાદશાદિત્યેભ્યો નમઃ ।
આગ્નેયે એકાદશરુદ્રેભ્યો નમઃ । નૈરૃતે સર્વેભ્યો ભૂતેભ્યો નમઃ ।
ઇતિ પૂજયેત્તર્પયેચ્ચ॥
તતો દેવીસમીપે દક્ષહસ્તે અક્ષમાલાશ્રી । વરશ્રી ।
તદ્વામે પુસ્તકશ્રી । અભયશ્રી । ઇતિ પૂજયેત્તર્પયેચ્ચ॥
પુનર્બિન્દૌ   મૂલદેવીં  પૂર્વવત્સમ્પૂજ્ય સન્તર્પ્ય પુષ્પાઞ્જલિત્રયેણ
સમ્પૂજ્ય નિત્યહોમમાચરેત્ ।
તદ્યથા અગ્નૌ ચક્રં વિભાવ્ય વિલિખ્ય જલે વા । પ્રાણાય સ્વાહા ।
અપાનાય સ્વાહા । વ્યાનાય સ્વાહા । ઉદાનાય સ્વાહા ।
સમાનાય સ્વાહા । ઇતિ હુત્વા  ષડઙ્ગાહુતીઃ  કુર્યાત્ ।
તતો મૂલેન સ્વદેવ્યૈ હુત્વા  । સ્વહૃદિ વિસૃજ્ય ઈશાને
મણ્ડલં કૃત્વા  । વાં વટુકાય નમઃ એહ્યેહિ દેવીપુત્ર વટુકનાથ
કપિલજટાભારભાસ્વર ત્રિનેત્ર જ્વાલામુખ સર્વાન્ વિઘ્નાન્
નાશય્ અનાશય સર્વોપચારસહિતં બલિં  ગૃહ્ણ ગૃહ્ણ સ્વાહા ।
આગ્નેયે । યાં યોગિનીભ્યો નમઃ ।
ઊર્ધ્વં બ્રહ્માણ્ડતો વા દિવિ ગગનતલે ભૂતલે નિષ્કલે વા
પાતાલે વા તલે વા સલિલપવનયોર્યત્ર કુત્ર સ્થિતા વા ।
ઊર્ધ્વં પીઠોપપીઠાદિષુ ચ કૃતપદા ધૂપદીપાદિકેન
પ્રીતા દેવ્યઃ સદા નઃ શુભબલિવિધિના પાન્તુ વીરેન્દ્રવર્યાઃ॥
યાં યોગિનીભ્યો ફટ્ સ્વાહા । ઇતિ યોગિનીબલિઃ॥
નૈરૃતે ક્ષાં ક્ષીં  ક્ષૂં ક્ષૈં ક્ષૌં ક્ષઃ ક્ષેત્રપાલ અલિબલિસહિતં
બલિં  ગૃહ્ણ ગૃહ્ણ સ્વાહા । ઇતિ ક્ષેત્રપાલબલિઃ॥
વાયવ્યે ગાં ગીં  ગૂં ગણપતયે વરવરદ સર્વજનં મે વશમાનય

બલિં  ગૃહ્ણ ગૃહ્ણ સ્વાહા । ઇતિ ગણપતિબલિઃ॥
ઇત્થં બલિં  વિરચય્ય ગુરુદેવ્યૌ ધ્યાયન્ યથાશક્તિં  જપં વિધાય ।
પુનરપિ પ્રાણાયામર્ષ્યાદિકરાઙ્ગન્યાસાનન્તરં  “ગુહ્યાતીતિ”
તર્પણેન તેજોરૂપં જપફલં દેવીવામહસ્તે સમર્પ્ય ।
કવચસહસ્રનામસ્તવપાઠં પઠિત્વા સાષ્ટાઙ્ગં  પ્રણિપત્ય
પ્રદક્ષિણીકૃત્ય સામયિકૈઃ સહ પુર્વોક્તરૂપેણ પાત્રવન્દનં વિધાય
“નન્દન્તુ સાધકાઃ સર્વે વિનશ્યન્તુ વિદૂષકાઃ ।
અવસ્થા શામ્ભવી મેઽસ્તુ પ્રસન્નોઽસ્તુ ગુરુઃ સદા॥“

ઇત્યાદિ પુર્વોક્તં શાન્તિસ્તોત્રં પઠિત્વા ।
ઈશાને “નિર્માલ્યવાસિન્યૈ નમઃ” ઇતિ નિર્માલ્યં ત્યજેત્ ।
તતઃ “ઇતઃ પુર્વં જાગ્રત્સ્વપ્નસુષુપ્ત્યવસ્થાસુ મનસા વાચા
કર્મણા પદ્ભ્યામુદરેણ શિશ્ના પ્રાણદેહધર્માધિકારતો યદુક્તં
યત્કૃતં તત્સર્વં મદીયં શ્રીબાલાત્રિપુરાર્પણમસ્તુ ।
તામ્રાદિપાત્રેઽઘ્ર્યં ધૃત્વા “ઓં હ્રાં  હ્રીં   સઃ સૂર્ય એષ તેઽઘઃ
સ્વાહા” ઇત્યર્ઘ્યં સૂર્યાય દત્ત્વા । અચ્છિદ્રમવધારયેત્ । નૈવેદ્યાદિ
બાન્ધવૈઃ સાકં ભુક્ત્વા સ્વાત્માનં કામકલારૂપં ભાવયન્ સુખં
વિહરેત્ ।
ઇતિ શ્રીબાલાસપર્યાપદ્ધતિઃ સમાપ્તા ।

